Fyribilsupprit viðvíkjandi umseting av tilsøgnum um tunfiskaroyndarloyvi umframt aðrir spurningar í málinum

Møguleikin fyri lisensavgjaldi e.ø. hevur verði inni í myndini frá byrjan av og framhaldandi. Tað er nevnt í ymiskum umsóknum bæði í 1997, 1998 og 1999.

Tilsagnirnar í 1997 og 1998 eru givnar meðan John Petersen varð landsstýrismaður. Tilsagnirnar í 1999 og “árini aftaná” eru latnar meðan Jørgen Niclassen hevur verði landsstýrismaður.

Yvirlit yvir umsóknir og givnar tilsagnir er viðlagt.

Í skrivi dagfest 4. juli 2000 greiðir landsstýrismaðurin frá teimum metingum og fortreytum ið vórðu lagdar til grund fyri royndarloyvunum ið voru latin í 1997, 1998 og 1999. Hann upplýsir eisini, at: “Tilsøgnirnar um royndarloyvi til japansk skip hava verið latnar eftir, nær tær hava verið Fiskimálastýrinum í hendi. Mannagongdin árini aftan á hevur verið, at somu feløg, sum høvdu tilsøgn og seinni gjørdist virkin árið fyri, hava aftur fingið tilsøgn.” Hjáløgd sama skrivið, eru “avrit av skjølum úr sakunum 1560-5/90 og 1550-36/97, har brævaskiftið viðv. tunfiskiskapi hevur verið skrásett.” Her eru tó eingi skjøl viðvíkjandi árinum 2000.

Í skrivi dagfest 1. november 2000 hevur landsstýrismaðurin upplýst, at “Teir umsøkjarar, sum vórðu mettir best fyri at kunna seta ætlanirnar í verk, fingu tilsøgn um royndarloyvi.” Í sama skrivið førir landsstýrismaðurin fram, at “Fiskimálastýrið hevur í málsviðgerðini ongan faktuellan kunnleika fingið til møgulig peninglig viðurskifti millum føroysku feløgini og teir japansku samstarvspartarnar.”

Eftir enn ein fyrispurning frá landsstýrismálanevndini, um útlends skip fyri at fáa royndarloyvi veruliga hava rindað samsýning til viðkomandi, sum hevur havt tilsøgn um royndarloyvi, svarar landsstýrismaðurin í skrivi dagfest 22. november 2000, at hann ikki hevur “sama persónliga kunnleika um tey viðurskifti, sum undanfarna landsstýrið hevði.”

Í skrivið dagfest 20. apríl 2001, sigur landsstýrismaðurin, at “Føroysk feløg hava fingið tilsøgn frá Fiskimálastýrinum um samstarv við útlendsk skip. Ein slík tilsøgn kann ikki við heimild í lógini um vinnuligan fiskiskap umsetast.”

Tá landsstýrismálanevndin ger av beinleiðis at biðja landsstýrismannin um at spyrja tey, ið hava fingið tilsøgn um royndarloyvi at fiska tun við útlendskum skipum, um tey hava fingið nakra samsýning frá útlendsku skipunum/feløgunum, verður staðfest, at tað hava í øllum førum tey ið hava svarað. Ein av hesum hevur harumframt drúgvar viðmerkingar til málið. Hann førir m.a. fram, at: “Í 1998 og 1999 fekk spf Nancy loyvi at royndarveiða við einum japanskum skipi, samstundis sum tvey onnur feløg fingu líknandi loyvi. Øll trý feløgini samskipaðu royndarveiðuna og settu einsljóðandi peningaligar treytir til útlendsku feløgini.” og at: “Fyri at fáa eina meira fullfíggjaða mynd av hvat er farið fram, átti landsstýrismálanevndin eisini at kanna onnur viðurskifti. Trý Dømi eru: 

1) Vit eru vitandi um, at treytirnar, sum Fiskimálastýrið setti føroysku feløgunum, sum fingu tilsøgn um at royndarveiða eftir tunfiski, ikki vóru eins og at spf Nancy tí hevur haft størri útreiðslur samanborið við annað felag. Hetta halda vit ikki er í tráð við góðan umsitingarsið og heita vit tí á landsstýrismálanevndina at kanna hesi viðurskifti.

2) Eisini eigur landsstýrismálanevndin at kanna, um tað, sum fór fram í samband við løgtingsvalið í 1998, er í tráð við góðan umsitingarsið. Her kann vísast á, at ringt bleiv í fiskimálastýrinum til reiðarí, sum hevði søkt um “tunfiskaloyvi”, tveir dagar undan valinum við boðum um at loyvið varð givið, men at hetta ikki skuldi koma út fyrr enn eftir valið. Eisini er próvfast, at landsstýrismaður persónliga setti seg í samband við umsøkjara og lovaði “tunfiskaloyvi” afturfyri stuðul til valið.

3) Spf Nancy fekk ikki loyvi at halda fram við royndarfiskiskapinum í 2000 grundað á: “at fiskimálastýrið metir, at tær royndir, sum higartil eru gjørdar við japonskum skipum, hava givið føroyingum hollan kunnleika sjálvir at standa fyri fiskiskapi eftir tun í komandi árum”. Hóast hesa grundgeving gevur Fiskimálastýrið einum felag í Klaksvík loyvi at gera samstarvsavtalu við eitt japanskt reiðarí um royndarfiskiskap eftir sama leisti, sum varð nýttur árini frammanundan. Hetta var gjørt fyri at loyva felagnum “at kunna styrkja seg” sum landsstýrismaðurin málbar seg í Útvarpi Føroya 19/2-2000. Í brævi 3/1-2000 frá Fiskimálastýrinum til viðkomandi felag gongur eisini týðuliga fram, at ætlanin var, at felagið skundi vinna pening upp á hetta loyvið, tí Fiskimálastýrið hevði ikki annan møguleika at stuðla felagnum peningaliga.”

Landsstýrismálanevndin hevur seinni umvegis fingið avrit av tilsøgn um tunfiskaroyndarloyvi í 2000 til M/S Ågot. Í skrivinum, ið er dagfest 3. januar 2000, verður víst til umsókn um “stuðul til royndarveiðu eftir tunfiski” og “umsókn um at leiga royndarloyvið út til aðrar”. Upplýst verður eisini, at “Málið er viðgjørt í Fiskimálastýrinim og saman við Løgmansskrivstovuni.”

Spurningarnir sum landsstýrismálanevndin hevur sett landsstýrismanninum, eru annars hesir: 

· Hvat eru tær ítøkiligu grundgevingarnar fyri at nokta nøkrum av umsøkjarunum tilsøgn um royndarloyvi eftir tuni? 

· Hava útlendsk skip veruliga rindað samsýning fyri at fáa royndarloyvi til viðkomandi, sum hevur havt tilsøgn um royndarloyvi, og í so føri, tekur landsstýrismaðurin undir við hesum? 

· Hví hevur landsstýrið valt at nýta føroyskar millummenn? 

· Hvat var grundgevingin hjá landsstýrismanninum fyri ikki at lata eitt starv innan landsumsitingina hjá einum av umsøkjaranum fáa avgerandi týdning, tá støða skuldi takast til, um viðkomandi skuldi fáa tilsøgn um royndarloyvi? 

Hesir spurningar hevur nevndin ongantíð fingið svaraðir beinleiðis og fullfíggjað.

Eitt annað fyribrigdi, ið spurningur helst eisini kann setast við, er grundarlagið fyri tí gjaldi ið japansku skipini eru áløgd at rinda til fiskiransóknarstovuna (9.900 US $ fyri hvørjar 30 dagar).

2. juli 2002

Kristina Samuelsen

nevndarskrivari

Føroysk skip
Útlendsk skip

Umsóknir 1996
Loyvir 1996
Umsóknir 1996
Loyvir 1996



P/f Polarlaks/Nancy spf (Bjarti Thomsen) – Tvey skip í føroyskum sjógvi




P/f Seta – Tvey skip í føroyskum sjógvi




Eimskip/Zengyoren – Fimm skip í føroyskum sjógvi




Faroe Seafood Prime/ Schooner Co. – fleiri skip í føroyskum sjógvi



Tilsøgn 28.08.1996 latin samstarvsfelag millum P/f Seta og Faroe Seafood Prime saman við Schooner Co. til tvey skip í føroyskum og altjóða sjógvi.



Føroysk skip
Útlendsk skip

Umsóknir 1997
Loyvir 1997
Umsóknir 1997
Loyvir 1997

P/F Túgvusteinur – Eitt skip í føroyskum sjógvi

Nancy spf (Bjarti Thomsen) – Tvey skip í føroyskum sjógvi Seinni søkt um loyvi til eitt skip afturat
Tilsøgn 02.09.1997 til tvey japansk skip í føroyskum sjógvi(***)

Ársúrslit 39.139 kr.*

P/F Undir stovnan v. Poul M. Rasmussen o.fl., Klaksvík – Eitt skip í føroyskum og altjóða sjógvi

Eimskip/Zengyoren – Fýra skip í føroyskum sjógvi


M/b Skútunes – Eitt skip í føroyskum og altjóða sjógvi

Fiskiransóknarstovan – Tvey skip í føroyskum sjógvi


Kenneth Justesen, Hvannasund – Eitt skip í  føroyskum og altjóða sjógvi

Faroe Seafood Prime P/F (Schooner) – Eitt ella tvey skip í føroyskum sjógvi
(*** til eitt skip?) 

Sp/f Ågot – Eitt skip í føroyskum sjógvi

P/F Undir stovnan v. Poul M. Rasmussen o.fl., Klaksvík – Eitt skip í føroyskum og altjóða sjógvi (+ innflutningsloyvi)


M/Tr. Boðasteinur – Eitt skip í føroyskum og altjóða sjógvi

Samvinnufelagið Ltd. – Eitt skip í føroyskum og altjóða sjógvi*


M/b Mai – Eitt skip í føroyskum sjógvi





Tilsøgn 19.09.1996 latin samstarvsfelag millum P/f Seta og Faroe Seafood Prime saman við Schooner Co. til tvey skip í føroyskum og altjóða sjógvi.




Váttan 14.10.1997 um at tilsøgn 19.09.1996 til Faroe Seafood Prime saman við samstarvsfelaga  framvegis galdandi, tá greitt er hvørji skip verða brúkt.



Føroysk skip
Útlendsk skip

Umsóknir 1998
Loyvir 1998
Umsóknir 1998
Loyvir 1998

(P/F Túgvusteinur – Eitt skip í føroyskum sjógvi – umsókn í 1997)
Tilsøgn 28.04.1998 í føroyskum sjógvi – innflutningsloyvi til Jenny W. 09.07.1998
Faroe Seafood Prime P/F (Schooner)– Eitt ella tvey skip í føroyskum sjógvi
Váttan 05.12.1997 um at tilsøgn verður givin samstarvsfelag millum P/f Seta og Faroe Seafood Prime til eitt skip í føroyskum sjógvi (***)

(M/b Skútunes – Eitt skip í føroyskum og altjóða sjógvi – umsókn í 1997)
Tilsøgn 28.04.1998 í føroyskum sjógvi
Guttormur Djurhuus, Kaldbak – Eitt skip í føroyskum sjógvi


(Sp/f Ågot – Eitt skip í føroyskum sjógvi – umsókn í 1997)
Tilsøgn 04.05.1998 í føroyskum sjógvi – treyt at ikki fiska svartkalva í 3. mdr. (***)
Samvinnufelagið Ltd./Far-Nipp  – Eitt ella tvey skip í føroyskum og altjóða sjógvi*
Tilsøgn 04.05.1998 eitt skip í føroyskum sjógvi (***)

(M/Tr. Boðasteinur – Eitt skip í føroyskum og altjóða sjógvi – umsókn í 1997)
Tilsøgn 28.04.1998 í føroyskum sjógvi
Nancy Ltd. (Bjarti Thomsen) – Trý skip í føroyskum sjógvi*(**)
Tilsøgn 04.05.1998 – eitt skip í føroyskum sjógvi (***)

Ársúrslit 181.427 kr.*

P/f undir stovnan, v. Osmund og Tummas Justinussen – Eitt skip í føroyskum sjógvi (+ innflutningsloyvi)

Sp/f Ågot – Eitt skip* 


Sp/f Perlan – Eitt skip í føroyskum og altjóða sjógvi

Sp/f Berg – Eitt skip


P/f EFHO – Eitt skip í føroyskum sjógvi




P/f Bakur – Eitt skip í føroyskum sjógvi





Váttan 05.12.1997 um at tilsøgn verður givin samstarvsfelag millum P/f Seta og Faroe Seafood Prime til eitt skip í føroyskum sjógvi (***Anita/Boada)



Føroysk skip
Útlendsk skip

Umsóknir 1999
Loyvir 1999
Umsóknir 1999
Loyvir 1999

P/F Túgvusteinur – Eitt skip í føroyskum sjógvi
Tilsøgn 28.04.1999 í føroyskum sjógvi (***) og 04.11.1999 í altjóða sjógvi (***)
Nancy Ltd. (Bjarti Thomsen) – Tvey skip í føroyskum sjógvi
Tilsøgn 28.04.1999 eitt skip í føroyskum sjógvi (***)

Ársúrslit 439.805 kr.*

P/f Seta – Eitt skip
Tilsøgn 28.04.1999 í føroyskum sjógvi (***) og 04.11.1999 í altjóða sjógvi (***)
FAR-NIPP Ldt. – Eitt skip í føroyskum sjógvi (+ innflutningsloyvi), seinni søkt um tunfiskaloyvi til eitt skip afturat*
Tilsøgn 28.04.1999 í føroyskum sjógvi(***)

P/F Boðasteinur – Eitt skip í føroyskum sjógvi 

P/f Seta – Eitt skip


Sp/f Ågot – Eitt skip í føroyskum sjógvi
Tilsøgn 17.05,1999 í føroyskum sjógvi (***) og 04.11.1999 í altjóða sjógvi(***)
Faroe Seafood – Eitt skip í føroyskum sjógvi
Tilsøgn 28.04.1999 í føroyskum sjógvi(***)

Eivind Haraldsen, Sørvágur – eitt skip í føroyskum og altjóða sjógvi

Fa. Fenix – Eitt skip í føroyskum sjógvi


Felag undir stovnan, v. Kaj Ljósstein, Porkeri – Eitt skip í føroyskum sjógvi




Mogens Jacobsen, Klaksvík – Eitt skip í føroyskum og altjóða sjógvi




Svenning Borg, Vágur – Eitt skip









Føroysk skip
Útlendsk skip

Umsóknir 2000
Loyvir 2000
Umsóknir 2000
Loyvir 2000

Felag undir stovnan, v. Kaj Ljósstein, Porkeri – Eitt skip í føroyskum sjógvi







SP/f Ågot 

Ársúrslit 706.779 kr. *






*   Nevnt møguleikan fyri lisensavgjaldi, gjaldi el. onnur fíggjarlig viðurskifti.

(**) Reist spurning viðv. starvi á fiskiransóknarstovuni

(***) Loyvi útskrivað 

*Tað er ikki vist at ársúrslitini kunnu sammetast millum feløg.

